
Snjórinn
Nonni litli sat við gluggann og horfði á litlu hvítu kornin.
„Hvaðan kemur snjórinn, mamma, og úr hverju er hann?” spurði hann. „Snjórinn kemur úr skýjunum, Nonni minn” sagði mamma hans, „og er frosið vatn.” „Því er vatn uppi í loftinu?” spurði Nonni. „ Vatnið gufar upp af jörðinni og sjónum, einkum þegar hlýtt er. Þegar gufan kemur upp í loftið, stækka þessir litlu dropar og verða loks svo stórir, að þeir geta ekki haldið sér uppi, en detta til jarðar. Það er kallað rigning, en þegar droparnir eru frosnir, er það snjór”.

1. Hvað er snjórinn?

2. Hvaðan kemur hann?

3. Hvernig kemst vatnið upp í loftið? 

